
Xülasə. Məqalədə şəkərli diabet fonunda ağırlaşmış xronik böyrək çatışmazlığı zamanı qan serumunda 
L-FABP (liver fatty acid binding protein) və katelisidin zülallarının diaqnostik əhəmiyyətindən bəhs edən 
tədqiqat işi haqqında məlumat verilmişdir. Tədqiqatda 84 nəfər II tip şəkərli diabeti olan xəstənin və 17 
praktik sağlam şəxsin (kontrol qrup) qan serumunda katelisidin və L-FABP qatılığının tədqiqindən alınmış 
nəticələr araşdırılmışdır. Şəkərli diabeti olan xəstələr (84 nəfər) qlomerulopatiya ilə ağırlaşmayan (n=28), 
qlomerulopatiyalı (n=28) və xronik böyrək çatışmazlığı ilə ağırlaşan (n=28) olmaqla 3 qrupa ayrılmışdır. 
Tədqiq edilən qruplarda qan serumunda katelisidinin səviyyəsi statistik fərqlənməmiş, L-FABP səviyyəsində 
hər üç diabetik qruplarda kontrolla müqayisədə statistik əhəmiyyətli artım müşahidə edilmişdir. 

Şəkərli diabet (ŞD) xəstəliyi geniş yayıl-
masına, ağır klinik fəsadlarına görə səhiyyənin 
aktual tibbi-sosial problemlərindən biridir. 
2021-ci ildə Azərbaycanda ilk dəfə qoyulan 
diaqnozla qeydə alınan şəkərli diabet xəstə-
lərinin sayı 2020-ci ilə nisbətən təxminən 20% 
artaraq 30236 nəfər olmuşdur [1]. 

Bir sıra orqan və toxumalarda ciddi müba-
dilə pozulmalarına səbəb olan bu patologiya 
zamanı uzunmüddətli hiperqlikemiya mikro- və 
makroanqiopatiyalarla təzahür edir ki, bu da son 
mərhələdə orqanın qismən və ya tamamilə 
sıradan çıxması ilə nəticələnir [2,3]. Hücey-
rədaxili və hüceyrədənkənar metabolizmin 
müxtəlif mərhələlərində ciddi pozulmalarla 
müşayiət olunan ŞD xəstəliyi zamanı gözün 
torlu qişası, böyrək yumaqcıqları daha çox 
zədələnir [4,5]. ŞD xəstələrində böyrək pato-
logiyalarının gecikmiş mərhələdə aşkar edilməsi 
proteinuriyaya, yumaqcıq filtrasiyası sürətinin 
azalmasına, qan serumunda kreatinin və 
karbamidin səviyyəsinin kəskin şəkildə 
artmasına, arterial hipertenziyaya səbəb olur [6, 
7]. Xronik ŞD böyrəklərdə diffuz qlomerulo-

skleroza səbəb olur ki, bu da diabetik nefro-
patiya və ya başqa sözlə diabetik qlomeru-
lopatiya (DQ) və son nəticədə xronik böyrək 
çatışmazlığı (XBÇ) ilə nəticələnir [8, 9]. 

Uzun müddət davam edən ŞD fonunda 
böyrək patologiyalarının erkən diaqnostikası ŞD 
xəstələrinin həyat keyfiyyətinin yaxşılaşdırıl-
masına və vaxtında düzgün müalicə istiqamə-
tinin aydınlaşdırılmasına səbəb ola bilər. 

Tədqiqat işinin əsas məqsədi diabet mənşəli 
qlomerulopatiyaların patobiokimyəvi mexa-
nizmlərində FABP və katelisidin zülallarının 
rolunun öyrənilməsi və bu göstəricilərin diaq-
nostik marker kimi qiymətləndirilməsindən 
ibarətdir. Bu məqsədlə kontrol qrupa daxil olan 
sağlam insanların və xəstələrin qan serumunda 
L-FABP və katelisidin zülallarının qatılığı təyin 
edilmişdir. 

Tədqiqatın material və metodları. Tədqiqatda 
M.Əfəndiyev adına 2 nömrəli Şəhər Klinik Xəstə-
xanasına və Mərkəzi Neftçilər xəstəxanasına 
müraciət etmiş, endokrinoloqlar tərəfindən II tip ŞD 
diaqnozu qoyulmuş 84 xəstənin qan nümunələri 
tədqiq edilmişdir. Tədqiq edilən ŞD xəstələri 
qlomerulopatiya ilə ağırlaşmayan ŞD (n=28), ŞD 

mənşəli qlomerulopatiya (n=28) və XBÇ ilə 
ağırlaşan ŞD (n=28) olaraq 3 qrupa ayrılmışdır. 
Kontrol qrupu 17 praktik sağlam şəxsin nəticələri 
təşkil etmişdir. Tədqiqata cəlb edilmiş praktik 
sağlam şəxslərin və ŞD xəstələrinin müxtəlif klinik 
qruplarında qan serumunda katelisidinin qatılığının 
təyini “Eastbiopharm” (İspaniya) firmasının reaktiv 
dəsti vasitəsilə immunoferment üsulla aparılmışdır. 
Üsulun prinsipi tədqiq edilən antimikrob peptidlərin 
peptid ardıcıllığına qarşı spesifik anticisimlərdən 
istifadə edilməsinə və polipeptid zəncirində müxtəlif 
epitopları tanımaqla onların təyininə əsaslanır. L-
FABP-ın təyini “Diaqnostikum” firmasının istehsal 
etdiyi reaktiv dəsti vasitəsilə immunoferment üsulla 
aparılmış, ölçmələr Stat Fax 303 Plus (ABŞ) immu-
noferment analizatorunda (λ= 450 nm, diferensial 
filtr 650 nm) icra edilmişdir. 

Materialların statistik işlənməsi Uilkokson-
Mann-Uitni meyarından istifadə edilməklə qeyri-
parametrik üsulla aparılıb. 

Tədqiqatın nəticələri və onların müza-
kirəsi. Qlomerulopatiya ilə ağırlaşmayan ŞD 
xəstələrinin (n=28) qan serumunda katelisidin 
və L-FABP səviyyəsi kontrol qrupla müqa-
yisədə müvafiq olaraq 42,5% (p=0,005) və 
40,2% (p=0,001) yüksək olmuşdur (cədvəl 1). 

Diabet mənşəli qlomerulopatiyası olan 
xəstələrdə isə kontrolla müqayisədə qan serumu 
katelisidini və L-FABP səviyyəsinin müvafiq 
olaraq 56,7% (p<0,05) və 2,8 dəfə yüksək 
olduğu təyin edilmişdir. Bu qrupda katelisidin 
zülalının qan serumunda qatılığı qlomeru-
lopatiya ilə ağırlaşmayan ŞD-li xəstələrdəkin-

dən yüksək olsa da, statistik əhəmiyyətli 
fərqlənmir. 

XBÇ ilə ağırlaşan ŞD qrupunda kateli-
sidinin qatılığı kontrol qrupunun göstəriciləri 
ilə müqayisədə 28,2% artırmışdır, lakin bu 
artım statistik baxımdan əhəmiyyətli olma-
mışdır. Bu qrupda katelisidinin qatılığı QP ilə 
ağırlaşmayan ŞD xəstələrinin göstəricilərinə 
nisbətən azalmağa meyl edir, DQ olan 
xəstələrə nisbətən isə 18,2%, azalır. Hər iki 
müqayisə statistik baxımdan əhəmiyyətli 
olmayıb, katelisidinin diaqnostik marker kimi 
istifadəsinin əhəmiyyətsiz olduğunu göstərir.  

Qan serumunda L-FABP-ın qatılığı XBÇ 
ilə ağırlaşan ŞD qrupunda kontrola nəzərən 
6,1 dəfə (p<0,001) artaraq 2,152±0,210 nq/ml 
təşkil edir. Bu qrupda qan serumu L-FABP 
qatılığı QP ilə ağırlaşmayan ŞD xəstələrinin 
və DQ olan ŞD xəstələrin nəticələri ilə 
müqayisədə müvafiq olaraq 4,4 dəfə 
(p<0,001) və 2,2 dəfə (p<0,001) yüksəkdir.  

Tədqiq edilən göstəricilərin biokimyəvi 
quruluşu və funksiyalarına nəzər yetirdikdə 
onların bu patologiyaların yaranması və inki-
şafında rolu olduğunu görərik. Piy turşu-
larının, koenzim A-nın və eyzonokoidlərin 
membrandan daşınmasını təmin edən L-
FABP zülalının hüceyrə daxilini bir çox 
proseslərdə iştirakını sübut edən tədqiqat 
işlərinə rast gəlinir [9].  

 
 

Cədvəl 1. ŞD ilə ağırlaşan müxtəlif böyrək patologiyalarında  
qan serumunda katelisidin və L-FABP səviyyəsi (M±n) 

 

Qruplar 
Göstəricilər 

Katelisidin, mkq/ml L-FABP, nq/ml 

Kontrol qrup (n=17) 0,691±0,066 
(0,176-1,01) 

0,351±0,023 
(0,18-0,51) 

Qlomerulopatiya ilə ağırlaşmayan ŞD, (n=28) 
0,984±0,064 

(0,52-1,8) 
* 

0,493±0,027 
(0,2-0,74) 

* 

Qlomerulopatiya ilə ağırlaşan ŞD xəstələri 
(n=28) 

1,082±0,123 
(0,27-2,51) 

* 

0,998±0,021 
(0,78-1,16) 

*# 

XBÇ ilə ağırlaşan ŞD xəstələri (n=28) 
0,885±0,102 
(0,17-1,75) 

* 

2,152±0,210 
(0,44-3,75) 

*#^ 
 
Qeyd:  * – kontrol qrupu ilə müqayisədə; # – Qlomerulopatiya ilə ağırlaşmayan ŞD qrupu ilə müqayisədə;  

^ – Qlomerulopatiya ilə ağırlaşan ŞD qrup ilə müqayisədə; 

Neytrofillərlə yanaşı, limfositlərdə və 
monositlərdə, skvamoz epiteldə (ağız, dil, 
qida borusu, uşaqlıq boynu və uşaqlıq yolu), 
ağciyər toxumasının epitelində aşkarlanan 
katelisidinlərin daha çox iltihabi xəstəliklərdə 
artdığını göstərən tədqiqat işlərinə rast gəlinir 
[10]. Katelisidin zülalı bakteriyalar, göbə-
ləklər, bəzi virus və ibtidailərə qarşı anti-
mikrob aktivlik göstərərək membranın 
deqradasiyasına səbəb olur [11]. 

Aparılan tədqiqat işində katelisidin və L-
FABP-nın diaqnostik həssaslığını yoxlamaq 
məqsədilə ROC-anaiz statistik metodundan 
istifadə edilmişdir. L-FABP-ın ROC əyrisinə 

görə spesifiklik sahəsi 0,817±0,076 (p<0,001) 
təyin edilmiş, 95%-lik dürüstlük sahəsinin 
intervalı 0,687-0,967 arasında dəyişmişdir. 

ROC analizinin nəticəsi göstərir ki, böyrək 
patologiyalarının diaqnostikasında L-FABP 
daha spesifik və informativ marker hesab 
edilə bilər. 

Beləliklə, diabet mənşəli müxtəlif böyrək 
patologiyalarının diaqnostikasında daha əhə-
miyyətli marker hesab olunan L-FABP-nin 
təyini xəstəliyin erkən aşkarlanmasına və 
ağırlaşmaların qarşısının vaxtında alınmasına 
töhvə verərək ŞD xəstələrinin yaşam müddə-
tinin uzanmasına şərait yarada bilər. 

Резюме. В статье представлены сведения о диагностическом значении L-FABP (liver fatty acid 
binding protein) и белков кателицидинов в сыворотке крови при хронической почечной 

недостаточности, осложненной сахарным диабетом. В исследование включены данные о 
кателицидине и L-FABP в сыворотке крови 84 больных сахарным диабетом II типа и 17 практически 
здоровых лиц (контрольная группа). Больные сахарным диабетом были разделены на 3 группы: 
неосложненные гломерулопатией (n=28), гломерулопатии (n=28) и осложненные хронической 
почечной недостаточностью (n=28). Уровень кателицидина в сыворотке крови статистически не 
различался в исследуемых группах, а статистически значимое повышение уровня L-FABP 
наблюдалось во всех трех диабетических группах по сравнению с контролем. 

Summary. The article presents information on the diagnostic value of L-FABP (liver fatty acid binding 

protein) and cathelicidin proteins in blood serum in chronic renal failure complicated by diabetes mellitus. 
The study included data on cathelicidin and L-FABP in the blood serum of 84 patients with type II diabetes 
mellitus and 17 healthy individuals (control group). Patients with diabetes mellitus were divided into 3 
groups: uncomplicated glomerulopathy (n=28), glomerulopathy (n=28) and complicated by chronic renal 
failure (n=28). The level of cathelicidin in the blood serum did not differ statistically in the studied groups, 
and a statistically significant increase in the level of L-FABP was observed in all three diabetic groups 
compared with the control. 

